
Кереш.

“Әдәбият нидән гыйбәрәт? Аңа ниләр керә? 

Бу сорауларга җавап урынында фәне әдәбият ярдәме илә (наука о словесности) шул түбәндәге бәяннарны тәкъдим      итәргә мөмкин :  

 Үзләренең асыл  вә лөгать мәгънәләре тәмамән бер булып бетәме-юкмы идеке икенче мәсьәлә,әмма истыйлях вә литература кәлимәләре илә бер мәгънәдә йөртелә һәм бу кәлимәләр берсе икенчесенә тәрҗемә уларак кулланылалар.

  Бу югарыдагы сүзләр әдәбиятның ничек тәгъриф ителүенә вә аңа ниләр керүенә бәянга бер юл ачу иде. Инде шул юлдан максатка керик: тел вә каләм аркылы мәйданга чыккан иҗат ителгән әсәрләрнең барысы әдәбият дип аталадыр.

  Бу тәгъриф вә бу мәгънә әдәбиятның иң киң вә иң гам мәгънәсе булып, бу аңа караганда әдәбият кәлимәсе адәмнәр тарафыннан сөйләнеп вә язылып килгән асаре фикриянең һәммәсен шамил буладыр¹”.

  Шәхес формалашуда матур әдәбиятның зур роле барлыгын һәркем таный. Бу мәгънәдә аның шәхескә нәрсә биргәнлеге дә ачык. Әдәбиятның тәэсире, аның шәхес формалашуына булган йогынтысы гаять  дәрәҗәдә катлаулы һәм күпкырлы. Әдәбият белемендә образ – персонажлар информацион төенләнеш урыны булып тора.

  Образ – персонажларның информацион кыйммәтләре нәрсәдә соң?

1. Аларның үзләре турында фикер йөртелә.

2. Әсәргә анализ ясаганда стиль, идея – художество үзенчәлекләре, язучының иҗаты, гомумән, әдәби юнәлешләр, художество методлары һ.б. турында, язучының иҗаты, аерым әсәре турында образга нигезләнмәгән фикерләү очрамый. “Әдәби әсәрдә кеше–герой язмышыннын да кызыклырак бернәрсә дә юк”². Әдәби әсәрдә иң 
  1 Галимҗан Ибраһимов тат. Лит. Нәшр., 1978, 5 том, 18 бит. 

  2.Мәктәптә образ-персонажларны өйрәнү һәм аларның шәхес формалашудагы роле. А.Г.Әминов. Тат.кит.нәшр.,1969.. 13 бит.

йогынтылы, иң төп үзәкләр – образ – персонажлар һәм лирик образ. 
3. Укучы, китап укыганда, тормыш һәм кешеләр турында мәгълүмат кенә алып калмый, ә үзендә интуиция үстерүгә ярдәм итә торган 

4. иҗади мөстәкыйль эш башкара. Язучы белән дә мөнәсәбәткә керә, үзенең тормыш тәҗрибәсеннән дә киң файдалана”.2
 “ Әдәби әсәр кешегә бер яклы гына (мәсәлән, тойгыга гына да) тәэсир итәргә һәм ул бөтен шәхескә, анда камилләшүгә омтылыш кузгатырдай йогынты ясарга да мөмкин”³. Мондый йогынты укучының игътибары образ – персонажларга, алардагы сыйфатларга юнәлтелгән очракта тормышка аша. Фәнни эшебезнең актуальлеге шунда: шәхес формалашуда Г. Ибраһимов тел һәм каләм белән тудырган “Тирән тамырлар (Тугры сүз)” хикәясендәге Фәхри образның шәхес формалашудагы роле. “Мәктәпнең баш максаты укучыларны шәхси вә иҗтимагый хәятка хәзерләмәк һәм аларга тормыш көрәшендә егылып тапталмас өчен зарур булган куатне бирмәктер”.3
3 Б.Л Горбатов Жизнь и книга Сборник “ О писательском труде”, М. , из-во “ СП”, 1955 стр. 76.

Бурычлар һәм максатлар:

1. Г.Ибраһимов турында язылган тәнкыйди, фәнни язмаларны өйрәнү.

2. Г.Ибраһимовның “Тирән тамырлар (Тугры сүз)” хикәясендәге  образ – персонажларның шәхес формалашудагы ролен ачыклау.

3. Г.Ибраһимовның “Тирән тамырлар (Тугры сүз)” хикәясенең тарихи үзенчәлеген өйрәнү.

4. Г.Ибраһимовның әдәби мирасын фәнни яктан тикшерү, анализлау.

5.Фәхри образының уңай һәм тискәре якларын ачыклап, диаграмма төзү.

6.Эзләнүгә нәтиҗә ясау.

Төп өлеш.

        “Без бит көрәш – иҗтимагый - әдәби көрәш эчендә гомерне үткәрдек...”4 Дөрестән дә, зур көрәш, катлаулы тормыш юлын узган Г.Ибраһимов. Г.Ибраһимовның иҗат юлы утыз елга якын араны иңли һәм ул зур тарихи тетрәнүләр барган ХХ гасырның беренче яртысына туры килә. Әдип – халык тормышын төбе – тамырыннан үзгәрткән буржуаз – демократик һәм соиалистик революияләр, сугышлар шаһиты. 20 нче елларда әдипкә киң колачлы эшчәнлеге һәм уңышлы әсәрләре өчен Хезмәт Герое исеме бирелсә, 30 нчы елларда ул халык дошманы дип гаепләнеп, кулга алына әсәрләрен уку - өйрәнү тоела. Иҗаты Сталинның шәхес культы фаш ителгәч ХХ нче съезддан соң гына халыкка кире кайтарыла. Идеология алмашыну сәбәпле Г.Ибраһимов иҗатын яңача өйрәнү һәм яктырту ихтыяҗын тудырды. Заманында Ф.Әмирхан: “Менә бу – безнең татар әдәбиятыбызның киләчәге! Менә монда талант чаткылары күрешеп тора: менә бу безгә әле калын – калын милли романнар  да бирәчәк!” дип бәя бирә. 

           Илдә башланган тарихи дәвер – күмәкләштерү хәрәкәте, әлбәттә, бөек язучы игътибрыннан читтә кала алмый. “Тирән тамырлар” (1928) романына соңгы елларда җәмәгатьчелекнең фикере үзгәреп, укучыларга ул зур, иркен планда бирелмәсә дә, аның тарихи әһәмияте кимемәде. Большевиклар диктатурасының татар халкы тормышына китергән афәтләрен, гомумкешелек һәм милли идеалларның чәлпәрәмә килүен күрсәтү бүгенге тормыш өчен дә бәһасез. “Тирән тамырлар (Тугры сүз)” беренче тапкыр 1928 нче елда Казанда, Татарстан дәүләт нәшриятында басылган.

          Замандашларының истәлекләренә караганда, бу әсәрне язу уе Г.Ибраһимов күңелендә 1923-1924 елларда туа һәм шул вакытларда ук ул аңа кирәкле материалларны тупларга керешә.

          Әсәр 1925 елда, әдип Сочига дәваланырга баргач, санаторийда языла башлый. Г.Ибраһимовның тормыш иптәше Гөлсем Мөхәммәдова болай дип 
4 А. Г. Ковалев Психология литературного творчества, М., 1960

искә ала: “Сочида Галимҗан әсәр өстендә һәр көн өч – дүрт сәгать эшли торган булды. Кайчак ул үзе яза, кайчак әйтеп яздыра иде”5.

Казанга кайткач та әдип хикәя өстендә эшләвен туктатмый. Ниһаять, 1926 елның башында ул аны тәмамлый, шулай да басарга бирергә ашыкмый: кулъязманың кайбер урыннарын төзәтергә, камилләштерергә кирәк таба. Ләкин бу эшкә тиз арада гына керешә алмый, авыруы һәм Кырымга дәваланырга күчеп китүе сәбәпле, әдәби иҗат эшеннән вакытлыча аерылып торырга мәҗбүр була.

Г.Ибраһимов Кырымда өч-дүрт ай чамасы урыныннан кузгалмыйча, каты авырып ята. Көзгә таба әдипнең хәле бераз яхшыра төшә. Шулай да кулына каләм алып, иҗат эшенә керешә алмый. 1928 елның 18 январенда Мәҗит Гафурига җибәргән хатында бу хакта ул болай ди: “Нинди дә булса бер әсәр, мәкалә язу кебек әйбер турында, әлбәттә, уйларга да ярамый”.

           Ниһаять, 1928 елның август аенда “Тирән тамырлар (Тугры сүз)” әсәре тәмам төзәтелеп, бастырып чыгару өчен Казанга, Татарстан дәүләт нәшриятына җибәрелә һәм шул ук елның ахырында басылып чыга.

          Әсәр башта “Тугры сүз” исеме белән йөрсә дә, нәшриятта “Тирән тамырлар” исеме белән басыла.

           Автор үзе әсәрнең язылу һәм исеме алмашынуы турында “Мөхәррирдән” дип биргән сүз башында түбәндәгеләрне әйтә:

“Мөхәррирдән”

(беренче басма)

  Бу әсәр 1926 елда ук язылган иде. Башта “Тугры сүз” дип исемләнгән иде. Шул исем белән матбугатыбызда телгә алынып та үтте.(“Безнең юл” журналы, №2, 1927, февраль; Гөлсем Мөхәммәднең “Әдәби татар телендә чит сүзләр” дигән мәкаләсе; Уфа, “Яңа авыл” гәзите, 1928, март 8, №29 (534), шагыйрь Сәйфи Кудаш фельетоны һ. б.).

  Үзем каты авырып киттем. Шул сәбәптән, ул чакта кулъязманы типографиягә 
5 Г. Ибраһимов Тат. Лит. нәшр., 1978, 5 том, 69 бит.

бирергә яраклы итеп күчерә дә, күчертә дә алмадым. Хәбәре байтактан булып та, дөньяга кичегеп чыгуы менә шуннан килде. Күп ята торгач инде, исеме дә алмашынып, “Тирән тамырлар”га әйләнеп куйды. Элекке “Тугры сүз” тик җәяләр эчендә генә калды
Г. И.

1928 ел, август.

Кырым – Ялта”.
  Укучылар һәм вакытлы матбугат әдипнең бу яңа әсәрен, гадәттәгечә, бик хуплап каршы алалар. Журналларда, газеталарда аның турында бер-бер артлы рецензияләр басыла.

  Мәсьәлән, Г.Нигьмәти, Г.Гали әсәргә югары бәя бирәләр. Алар аның татар совет әдәбияте тарихында зур вакыйга икәнен әйтәләр. “Тирән тамырлар (Тугры сүз)” шул яктан характерлы, - дип яза Г.Гали үзенең мәкаләсендә, - ул әлегә татар пролетариат әдәбиятында (гражданнар сугышыннан соң. – А.Ш.) әнә шул “тыныч” тормыш җирлегендә татар эчендә барган иҗтимагый – сыйнфый көрәшне күрсәткән бердәнбер зур әсәр. Һич шик юк: бу көрәшнең, бу барышның аерым эпизодлары безнең әдәбияттагы вак, кечкенә күләмдәге әсәрләр аркылы бик күп чагылдырылдылар. Ләкин шул көрәшне, шул барышны тулы итеп, киң итеп чагылдыруны, аерым эпизодлардан тәмам формаланып беткән зур әдәби әсәрләр хәленә килүне безгә “Тирән тамырлар (Тугры сүз)” дән башлап санарга туры киләчәк”6.

  “Тирән тамырлар (Тугры сүз)” автор исән чакта татарча дүрт тапкыр басыла. 1931 елны Мәскәүдә, Гослитиздатта рус телендә чыга (Г.Шәрипова тәрҗемәсе), шулай ук казакъ һәм үзбәк телләренә дә тәрҗемә ителә.

  Хәзерге вакытта “Тирән тамырлар (Тугры сүз)” безнең илдә күп телләргә тәрҗемә ителгән. Рус телендә Р.Фәизова тарафыннан эшләнгән яңа тәрҗемәсе берничә тапкыр басылды. 

  Вакытында әсәрне сәхнәләштереп, Татар дәүләт академия театрында куярга 
6 М. Хәсәнов. Тат. кит. нәшр., 1964, 19 бит.

омтылыш ясаулар да була. Бу эшкә беренче башлап драматург Таҗи Гыйззәт алына. Ул аны сәхнәләштерә һәм 1930 елда кулъязманың бер нөсхәсен Ялтага, әдипнең үзенә җибәреп, аңардан әсәрне тәкъдим ителгән вариантта сәхнәгә куярга рөхсәт сорый. Г.Ибраһимов, кулъязманы укыганнан соң, сәхнәләштерелгән вариантны яратмыйча, Кави Нәҗмигә түбәндәге телеграмманы бирә: “Тирән тамырлар (Тугры сүз)” инсценировкасын карадым. Нигезеннән үзгәртеп эшләргә кирәк. Татар театры директоры Закир Галиевка әйтүеңне үтенәм: Гыйззәтов белән Шамильский
постановкага әзерлекне туктатсыннар. Автор буларак, мин бу инсценировканы куярга һич рөхсәт итмим”7.

  Шулай итеп, әсәр әдип гомерендә сәхнәгә куелмыйча кала. Тик күп еллар үткәннән соң гына ул Х.Сәлимҗанов тарафыннан сәхнәләштереп. 1969 елда Г.Камал исемендәге Татар дәүләт академия театрында беренче тапкыр куела.

  “Тирән тамырлар (Тугры сүз)”не автор хикәя дип атый. Үзе карап, кул куеп чыгарган басмаларның һәркайсында ул шулай аталган. 1935 елда “Мәктәп көтепханәсе” сериясендә чыккан һәм авторның рөхсәтеннән башка кыскартылган басмада гына, редактор каләме белән үзгәртелеп, роман дип аталган. Шуннан күчерелеп, 1956 елдагы басмада да роман дип бирелгән. Без әсәрне, Г.Ибраһимов үзе теләгәнчә, хикәя дип калдыруны кирәк дип таптык.

 Г.Ибраһимовның “Тирән тамырлар (Тугры сүз)” хикәясендәге Фәхри образаның шәхескә тәэсирен өйрәнгәндә, шәхес структурасын күз алдына китерик. Моның өчен Платонов8 биргән схемага таянабыз.

   Идея – мораль як                                        Психик процессларның

                                                                           үзенчәлекләре

   

   Темперамент                                                 Тормышка хәзерлеге
7 Г. Гали. Сайланма әсәрләр, Казан, 1958 ел, 215-216 битләр.

Психологлар шәхес структурасының һәр дүрт ягына (хәтта темпераментка да) йогынты ясап була дип саныйлар.

        Әдәби образларның үзләре турында сүз барса да, аларның нинди дә булса политик, философик, социологик, психологик яки башка берәр теоретик мәсьәләдә дәлил роленда килүләре турында сөйләнсә дә, әдәби образ тирәсенә характерологик төшенчәләр җыйнала. Бу төшенчәләрне җыйганда фәнни нигезләргә юл ачыла. Характерологик төшенчәләрнең формалашуына игътибар бирергә кирәк.         Г.А.Жданова9: “Өйрәнелә торган әдәби әсәр геройларына характеристика биргәндә, укучылар уңай образларны “хороший” сүзе белән, тискәре образлы “плохой” сүзе белән характерлаудан уза алмыйлар” – дип язган. Татар телендә дә “яхшы”, “начар” 

характерлавыннан узып, үз фикерен белдереп “уңай” геройның җитешсез якларын 
үзендә табып, аны бетерү өстендә эшләүче, киресенчә “тискәре” геройдан яхшы яклар табып шәхесне формалаштырырга кирәк.

        Г.Ибраһимовның “Тирән тамырлар (Тугры сүз)” хикәясендәге Фәхри образы буенча эзләнү материаллары белән танышыйк. Образга характерлы булмаган сыйфатны “такмыйбыз”.

8 К. Н. Платонов, Б. И. Аданин об изучении и формировании личности учащихся “Высшая школа”, М., 1966.

9 Г. А. Жданова Связь уроков грамматики с литературным чтением. Из опыта повышения эффективности урока русского языка в татарской школе. Тат. книга издат., Казань,1959, стр. 46

Г.Ибраһимов “Тирән тамырлар (Тугры сүз)”

	Фәхри образындагы уңай

сыйфатлар.
	  Фәхри образындагы тискәре сыйфатлар.

	Таләпчән

Актив

Хәстәрле

Киң карашлы

Бәхетле кеше

Гадел(лек)

Дәртле

Яхшы күңелле кеше

Нәзакәтле

Дәртләндерә бәлүче

Әйбәт

Белемгә омтылучы

Килешмәүчән

Реалист

Йомшак күңелле

Авырлыкны җиңә

Кешегә яхшылык теләүче

Килбәтле

Җәмгыять эшләрендә

катнашучы

Башлы кеше

Сабыр

Тәнкыйтьне күтәрә белүче

Эшлекле

Акыллы

Тыныч табигатьле, характерлы

Юк – барга ышанмаучы

Гаугасыз

Көчле кеше

Гүзәллекне еоючы (сизүче)

Йөрәкле (куркусыз)

Культуралы

Сылу

Тыйнак

Уңай кеше

Яхшы табигатьле кеше

Җайлы кеше

Авырлыкны күтәрә

Оптимист

Юаш

Герой

Дисциплиналы(лык)

Затлы

Тәртипле

Төшенкелеккә бирелмәүче

Хезмәт, эш сөя (ярата)

Эчкерсез

Юмарт

Яңалыкка омтылучы

Аз сүзле

Ачык (якты) йөзле

Белемле

Гайрәтле

Дикъкатле

Кешелекле

Кешеләр белән яхшы мөнәсәбәттә

Кинәсез

Көләч йөзле

Масаймаучы

Мәхәббәтле
	Кызучан (характерлы)

Сүгенүчән(лек)

Ашыгучан(лык)

Үзсүзле(лек)

Йомшак(лык)

Уйлап бетермәүчән

Дикъкатсез

Алдан күрә белмәүче

Артык ышанучан




Образ – үзе мәгьнә, үзе фикер ул. Ләкин психологик яктан якын килсәң, алай гына да түгел. Һәр укучы әсәрне үзенчә күзаллап, үзенчә иҗат итеп укый, аны үзенчә яңарта. Әсәр һәм образлар турында төрлечә фикер йөртүнең дә нигезендә әнә шул ята. Ләкин бу “үзенчәлек”нең чиге бар, әлбәттә. Алда төзелгән таблица да бәхәсләр уятырга мөмкин. Теманың актуальлеге менә шунда. Әдәби тәнкыйть дөньясында бер үк мәсьәләне төрлечә яктырткан, аларга төрлечә якын килгән, үзара бәхәскә китергән мәкаләләр басылып тора. Әмма бу бәхәсләр эстетик ләззәткә һәм ул – фикерләргә зарар китерергә тиеш түгел. Г.Ибраһимовның “Тирән тамырлар (Тугры сүз)” хикәясендәге Фәхри образы шәхескә ни дәрәҗәдә тәэсир итәчәк? Аның киләчәк тормышына ничек итеп тәэсир ясаячак? Шартлы схемага игътибарны юнәлтик:

               китап

                      2           2             3

язучы                                                         укучы                                       


1
4
                                                    
                                         тормыш

     Схемада күрсәтелгәнчә язучы тормыштан образлар алып, аны тулыландырып романтизм һәм реализм методларын кушып үзенең образын тудыра. Г.Ибраһимов “Тирән тамырлар (Тугры сүз)” хикәясендә Фәхри образында уңай сыйфатларны күбрәк күрсәткән икән, “Тирән тамырлар (Тугры сүз)” хикәясенең үзенчәләге, кыйммәте тагын да арта төшә. Укучы шәхесенә нәкъ менә шушы уңай сыйфатлар белән тәэсир итә Г.Ибраһимов. Нәтиҗә ясыйк: Г.Ибраһимов уңай образга җир кешесенә хас тискәре сыйфатларны да кушкан. Димәк, кеше беркайчан да уңай сыйфатларда гына тормый. Әдәбиятның шәхес формалашуда роле бик зур. Матур әдәбият, бу очракта Г.Ибраһимовның “Тирән тамырлар (Тугры сүз)” хикәясендәге Фәхри образы дөньяны танып белүгә, аны аңлауга, акыл һәм зиһеннәрен үстерүгә ихтыяҗ тудыра һәм ул шуны кәнәгатьләндерә дә. “Шагыйрь, әгәр дә ул чын мәгьнәсе илә шагыйрь булса, шөбһәсез, хиссият колы. Аның шагыйрьлеге ягыннан караганда, салкын гакыл, коры мактыйк белән күп эше булмый”.10
  Г.Ибраһимов – хиссият колы булып язмаса, без Фәхри образын бөтен барлыгы белән кабул итә алмас идек. 

  “Г.Ибраһимовның әсәрләрендә без законсызлыкны хуплау яки миһербансызлыкны гадәти хәл дип бәяләү очракларын күрмибез. Әгәр шулай да әсәргә җинаять, үтерү вакыйгалары кертелә икән, алар персонажның холкы-табигате, тормыш ситуациясе белән психологик яктан нигезләнә, авторның гаепләве, тискәре мөнәсәбәте ачык сизелә. 

  Октябрь көннәреннән соң әхлак принциплары кискен үзгәрде. Хакимиятнең дин әһелләренә, руханиларга карата үтә кырыс, каты сәясәте матур әдәбиятта да килеп керде. Партия хакимияте әдәбиятның гуманистик кыйбласын үзгәртте, бүтән якка борып җибәрде. Язучылар яңа җәмгыятьнең барлык күренешләрен сүзсез кабул итәргә һәм мактап сөйләргә бурычлы иде. 

  Бу хәл герой образын гәүдәләндерү, характерны яктырту стилендә дә күренде “Тирән тамырлар”да персонажның ниндилеге бер үлчәм белән – революциягә, гражданнар сугышына мөнәсәбәте, катнашы белән билгеләнә. Әдип инсанны күптөрле сыйфатлар җыелмасы итеп караудан баш тарта кебек. Ул аеруча каһарманның партиялелегенә басым ясый, сәяси оешмага мөнәсәбәт кешенең иң төп, мөһим сыйфатларын гәүдәләндерә дип саный”11.

  Г.Ибраһимов “Тирән тамырлар (Тирән тамырлар)” хикәясендә үзенең игьтибарын җәмгыятьне рухи яктан яңарту һәм аның үсешен тәэмин итү чарасы буларак, эстетик проблемалар, шәхси эстетик тәрбия булу мәсьәләләренә юнәлтә. Г.Ибраһимов фикеренчә тәрбиядә иң мөһим шартларның берсе – гармониялелек. Г.Ибраһимов: “Алынган әдәби кисәкнең художественный һәм балага аңлаешлы, рухына яраклы, бигрәк тә мөһиме – агун гүзәл хисләр вә матур мәелләр кузгатырлык булуыдыр,” – дип яза. Г.Тукай төзегән “Мәктәптә милли әдәбият дәресләре” дигән кулланма рецензиясендә. Гүзәл хисләр вә матур мәелләр кузгатып шәхес тәрбияләнә.

10 Г. Ибраһимов. Татар шагыйрьләре. Оренбург, 1913-16 бит.

11 Фәрит Хатипов мөлкәтебезне барлаганда Каз. тат. кит. нәшр., 2003, 11-12 б.

Йомгаклау.

  “Г.Ибраһимов иҗатында кызыксындыру көче – аның күп тармаклы булуында. Ул кешелек дөньясындагы иң яхшы шагыйрьләр арасына күкрәк киереп керә ала... Ибраһимов шушы (алдынгы) әдәбияттагы иң яхшы рыцарьлардан барадыр” – дип яза акыл иясе П. С. Коган. “Г.Ибраһимовның: “Әдәби вә шигъри әсәрләр һичбер төрле тәэсир бирмәгән адәм юк. Болар һәркемнең рух вә хиссиятенә  азмы-күпме бер якынлыкка маликтер. Үзенең хиссият вә рухы илә бик тупас булган вәхши кавемнәр дә үзләренең тупас вә килешсез шигырь вә хикәя кисәнләре илә ләззәт алалар” – дигән сүзләрендә хакыйкать ята. Менә шушы гыйбарәсе белән генә дә ул рыцарьлар рәтендә йөрергә тулы хокуклы. “Г.Ибраһимов “Тирән тамырлар (Тугры сүз)” хикәясендәге Фәхри образының шәхес формалашудагы роле” дигән фәнни-хезмәтебез Г.Ибраһимовның күпмилләтле Ватаныбыз халыкларының культурасы барышында үзенең үлемсез әсәрләре белән халкына аның сәнгатенә шөһрәт китерүен тагын бер кат дәлилли. Фәнни эше барышында бик күп тәнкыйть мәкәләләре, истәлекләр белән танышырга туры килде. Без һәр адымда Г.Ибраһимовны социалистик реализм принципларын урнаштыручы әдип, талантлы тәнкыйтьче һәм әдәбият теоретигы, Көнчыгышны өйрәнүче олы галим, ару-талуны белмәүче зур дәүләт һәм җәмәгать эшлеклесе булуын күрдек.

  “Шагыйрь халкы - әгәр дә ул чын мәгьнәсе илә шагыйрь булса – бу җирдәге вак, гади тормыш илә канәгатьләнә алмый. Аның хыялы әллә кая, ерак, югары һәм хыялый галәмгә алып китә, ләкин хакыйкатьтә китә алмый. Һаман шул тормыш эчендә яшәргә мәҗбүр була. Шуннан туа – аның изтирабы, бу тормыштан зарланулары, ачы әрнүләре”,-дип яза Г.Ибраһимов “Мәктәптә әдәбият” тәнкыйть мәкаләсендә. Фәнни эшебездә Г.Ибраһимовны “Тирән тамырлар (Тугры сүз)” романында тудырган Фәхри образының уңай һәм тискәре сыйфатларын табып алып, аларның укучы шәхесен формалаштырудагы ролен күзәттек. Математик саннарга мөрәҗәгать итеп нәтиҗә ясап карыйк: 60 уңай сыйфат янында, бары тик 5 кенә тискәре сыйфат. Шәхес тарафыннан образ турыдан-туры үзләштерелә. Укучы уйлана, образдагы һәрбер сыйфатны үз калыбына салып үлчи, чагыштыра, күзәтә. Фәхри образының диаграммасын биреп карыйк.


[image: image1]
                  Фәхри образы.                                                            уңай

                                                                         тискәре

  Эзләнүләр көтелгән нәтиҗәне бирә. Укучы бары уңай яки тискәре дип кенә образга характеристика бирмәячәк. Ә сүзлекләрдән файдаланып, иҗади эзләнеп  үз шәхесен дә тәрбияләчәк. Персонаж турында сөйләү өчен, тексттан материал җыеп, персонажның эшен, үз-үзен тотуын бәялиячәк, үз мөнәсәбәтен әйтеп биреп образга характеристика бирәчәк.

  “Һәр милләт үзенең әдәбиятын мәктәпнең иң түбән сыйныфыннан башлап гали кадәр зур иһтимам илә укыттыгы, шул юл илә баланың сыйныфында ук, үз халкының теле, торышы, рухы вә теләге илә танышып,  якынлык вә мәхәббәт арттырырга ярдәм бирдеге, шундый әдәби парчалар анда матур вә ләтыйф хисләр вә мәелләр уятып, әдәбиятның үзенә  мәхәббәт вә теләк куәтләндерүгә сәбәп угдыгы һәркемгә мәгълүмдер” дип яза Г.Ибраһимов. Әдип тәрбиянең асылын гражданин, халык бәхете өчен көрәшүче актив шәхес тәрбияләүдә күрә.

“...зур талантлар, классик язучылар, бай иҗатлар турында һәр чор, һәр буын үз сүзен әйтә, аларга карата үзенең мөнәсәбәтен билгели”, - дип яза     М.Хәсәнов.

